
Annotatsiya: ta’lim jarayonining barcha bosqichlarini qamrab oluvchi, zamonaviy 

innovatsion talablar bugungi kun uchun zamonaviy ta`lim tizimining tubdan isloh qilish, 

ta’limni yagona o’quv-ilmiy ishlab chiqarish majmuasi sifatida kompleks 

rivojlantirishning innovatsion omili sifatida ko`tarilmoqda 

Аннотация: современные инновационные требования, охватывающие все этапы 

образовательного процесса, выдвигаются сегодня как инновационный фактор 

радикального реформирования современной системы образования, всестороннего 

развития образования как единого учебно-научно-производственного комплекса. 

Abstract: modern innovative requirements, covering all stages of the educational 

process, are put forward today as an innovative factor in the radical reform of the 

modern education system, the comprehensive development of education as a single 

educational, scientific and production complex. 

Ta’lim jarayonining barcha bosqichlarini qamrab oluvchi, zamonaviy innovatsiya 

talablariga to’la javob beruvchi ta’lim infrastrukturasi, ya’ni uzluksiz ta’limning yaxlit 

tizimi mamlakatimizda yaratildi. Ushbu tizim ta’lim sohasini tubdan isloh qilish, 

ta’limni yagona o’quv-ilmiy ishlab chiqarish majmuasi sifatida kompleks 

rivojlantirishga xizmat qilmoqda. 

Mamlakatimiz Prezidenti SHavkat Mirziyoev o’zining “Buyuk kelajagimizni mard va 

olijanob xalkimiz bilan birga quramiz” nomli asarida har bir fuqaroning vatanparvar va 

yurtparvarlik fazilatlariga ega bo’lishi, ona yurtini chin qalbidan sevishi va ardoqlashi, 

el-yurti uchun o’zini ayamasligi, bu yo’lda jonini ham fido qilishiga tayyor bo’lishi 

lozimligini uqtiradi [12, 16]. Mamlakatimiz taraqqiyotini ta’minlash uchun bugungi 

kunda har sohada bo’lgani kabi ta’lim tizimida, shu jumladan umumiy o’rta ta’limda 

axborot-kommunikatsiya va texnologik innovatsiyalarni keng joriy etish zarur talabga 

aylanmoqda. 

Innovatsion omil zamonaviy ta’lim tizimining bosh xususiyatlaridan biri sifatida qaralar 

ekan, pedagogikadagi innovatsiyalar pedagog kadrlarning innovatsion faoliyatga 

tayyorlik va muvofiqlik darajasi, ularning innovatsion konpetentsiyalarni egallaganligi, 

kundalik ta’lim tizimida yaratuvchilik xususiyatlari bilan, ta’limdagi sifat va 

samaradorlik bilan belgilanadi. Ular quyidagi tamoyillarda o’z aksini topadi: 

 ta’lim ustuvorligining tan olinishi; 

 ta’lim olish shaklini tanlash erkinligi; 

 ta’lim sohasida kamsitishlarga yo’l qo’yilmasligi; 

 ta’lim olishga doir teng imkoniyatlarning ta’minlanishi; 

 ta’lim va tarbiyaga milliy hamda umuminsoniy qadriyatlarning singdirilganligi; 

 ta’lim va tarbiyaning insonparvarlik, demokratik xususiyati; 

 ta’limning uzluksizligi va izchilligi; 

 davlat ta’lim standartlari va davlat ta’lim talablari doirasida ta’lim olishning 

hamma uchun ochiqligi; 

 o’quv dasturlarini tanlashga doir yondashuvning yagonaligi va 

tabaqalashtirilganligi; 

 insonning butun hayoti davomida ta’lim olishi; 

 jamiyatda pedagoglarni ijtimoiy himoya qilishning kafolatlanganligi; 

 ta’lim tizimining dunyoviy xususiyatga egaligi; 

 bilimlilik, qobiliyatlilik va iste’dodning rag’batlantirilishi; 

 ta’lim tizimida davlat va jamoat boshqaruvining uyg’unligi; 

 ta’lim faoliyati sohasidagi ochiqlik va shaffoflik. 

Oilada yoki mustaqil o’qish orqali ta’lim olgan fuqarolarga, shuningdek professional va 

oliy ta’lim muassasalarida tahsil olmagan shaxslarga akkreditatsiyadan o’tgan davlat 

ta’lim muassasalarida eksternat tartibida attestatsiyadan o’tish huquqini berish orqali 

ta’minlanadi. 

Mamlakatimizda bu kabi amalga oshirilayotgan keng qamrovli islohotlardan ko’zlangan 

pirovard maqsadga erishishda ta’lim sohasi muhim ahamiyat kasb etib, bu jarayonda 

umumiy o’rta ta’lim tizimining natijaviyligi oliy ta’lim muassasalari faoliyati 

samaradorligini innovatsion talablar asosida oshirib borish vazifasini qo’yadi. Mazkur 

vazifani amalga oshirishda ta’lim-tarbiya jarayonini zamonaviy tashkil etishda pedagogik 

diagnostika imkoniyatlaridan foydalanish talab etiladi. Ta’lim-tarbiya jarayonida 

barkamol insonni shakllantirish mahsulasi orqali mustaqil fikrlovchi, ijodiy izlanuvchi, 

kuchli irodali, ishchan, g’oyaviy e’tiqodli, ma’naviyati yuksak, pok vijdonli shaxsni 

kamol toptirish dolzarb muammolar sirasiga kiradi. CHunki interfaollik asosidagi 

«sub’ekt-sub’ekt» munosabatini amalda qaror toptirmasdan turib, o’quv jarayonini 

innovatsion tashkil etish imkoniyatiga ega bo’lmaymiz. Bu o’rinda pedagogik 

diagnostika katta ahamiyat kasb etadi va ta’lim jarayonini innovatsion tashkil etishda 

pedagogik diagnostikadan foydalanish mexanizmlarini takomillashtirish asnosida 

jamiyatning barkamol shaxsni yetishtirishdek maqsadiga mos kelishi bilan tavsiflanadi. 

Mamlakatimizda innovatsion texnologiyalarni rivojlantirish, ularni barcha faoliyat 

sohalariga joriy etish, yosh avlodda ular bilan ishlash ko’nikmalarini hosil qilishga katta 

e’tibor qaratilmoqda. SHu asnoda, ta’lim jarayonining har bir bosqichida innovatsion 

pedagogik faoliyat mavjud bo’lsagina, yosh avlod tafakkurida innovatsion faoliyatga 

intilishni shakllantirish mumkin bo’ladi.  

Zamonaviy ta’lim va tarbiya jarayoni - o’qituvchi shaxsining innovatsion maqsadga 

yo’naltirilganligi, o’z faoliyatini tashkil qilishning innovatsion shakl, usul, vosita va 

metodlarini egallaganligi, ta’lim mazmuniga mos ravishda innovatsion pedagogik 

faoliyatini tashkil qila olishini taqozo etadi. 

Innovatsion faoliyat - yangi mahsulot yaratishga yo’naltirilgan ilmiy, texnologik, 

tashkiliy, moliyaviy, tijorat tadbirlari majmuasidan iborat bo’lib, ulardan maqsad 

yig’ilgan bilim, ko’nikma, malaka,texnologiya va ishlab chiqarish asboblarini mana shu 

yangi mahsulotni keng miqyosda ishlab chiqarilishiga ishlatish va uning samaradorligini 

ta’minlashdir.  

